
DAK LI NKISEB SA ISSA

L-UE tappoġġja l-kooperazzjoni bejn l-Istati Membri fil-qasam tal-edukazzjoni, biex b’hekk ikun aktar faċli għaż-żgħażagħ 
li jibbenefikaw mill-mobbiltà u għall-għalliema li jiksbu esperjenza u jikkondividu l-għarfien billi jaħdmu madwar l-Ewropa. 
Il-baġit tal-UE huwa kontributur sinifikanti għall-programmi edukattivi transfruntiera.

F’dawn l-aħħar 32 sena, aktar minn 10 miljun persuna bbenefikaw mill-Erasmus. Bejn l-2014 u l-2020, il-programm 
Erasmus+ huwa previst li jaqbeż il-mira tiegħu li jilħaq 4 miljun ruħ fl-UE.

Fl-2017, l-UE investiet somma rekord ta’ EUR 2.8 biljun fil-programm Erasmus+, li wasslet għal għotjiet għall-
mobbiltà lil 842,000 Ewropew sabiex jistudjaw, jitħarrġu, jgħallmu, jaħdmu jew jagħmlu xogħol ta’ volontarjat barra minn 
pajjiżhom. Dan iġib it-total għal aktar minn 3.7 miljun parteċipant sa mill-2014. Fl-istess sena, 22,200 proġett irċieva 
finzjament, li kienu jinvolvu 88,000 organizzazzjoni tal-edukazzjoni, ta’ taħriġ u taż-żgħażagħ.

Il-Kummissjoni tipproponi attenzjoni akbar fuq iż-żgħażagħ fil-Qafas Finanzjarju li jmiss billi tirdoppja l-baġit tal-Erasmus+ 
għal EUR 30 biljun għall-2021–2027.

Żieda fil-mobbiltà tiġġenera riżultati pożittivi fejn jidħlu l-impjegabbiltà tal-parteċipanti individwali, barra mill-integrazzjoni 
soċjali u l-parteċipazzjoni tagħhom fil-ħajja demokratika

F’Lulju 2018, il-Kummissjoni nediet DiscoverEU , inizjattiva ġdida tal-UE biex tagħti liż-żgħażagħ ta’ 18il-sena 
l-opportunità li jiskopru l-Ewropa bil-ferrovija mingħajr ħlas, jitgħallmu dwar il-wirt kulturali u d-diversità tagħha, jagħmlu 
ħbieb ġodda u jesperjenzaw kif wieħed iħossu Ewropew. Matul l-ewwel żewġ sessjonijiet, madwar 30,000 parteċipant 
kellhom l-opportunità jesploraw l-Ewropa, u fl-2019 se jkun hemm aktar opportunitajiet. Il-Kummissjoni pproponiet li 
tinkludi DiscoverEU fil-programm futur Erasmus wara l-2020.

Il-parteċipanti ta’ DiscoverEU bdew jibnu komunità, jużaw il-midja soċjali biex jaqsmu l-istejjer tagħhom ma’ xulxin, isibu 
sħab tal-ivvjaġġar, jorganizzaw laqgħat ġodda jew jiskambjaw pariri u rakkomandazzjonijiet biex jagħmlu l-aħjar użu mill-
vjaġġi tagħhom.

“L-edukazzjoni u l-kultura huma ċ-ċavetta għall-futur – kemm għall-individwu kif ukoll għall-Unjoni 
tagħna kollha kemm hi. Huwa kif aħna nibdlu ċ-ċirkostanzi f’opportunità, kif nibdlu l-mirja fi twieqi 
u kif nagħtu l-għeruq lil dak li tfisser li tkun “Ewropew”, fid-diversità kollha tiegħu. Irridu naħtfu 
l-opportunità u niżguraw li l-edukazzjoni u l-kultura jkunu l-ixpruni għall-ħolqien tal-impjiegi, it-tkabbir 
ekonomiku, il-ġustizzja soċjali u fl-aħħar mill-aħħar l-unità.”

Jean-Claude Juncker, il-President tal-Kummissjoni Ewropea, waqt il-
laqgħa tal-Mexxejja f’Gothenburg, is-17 ta’ Novembru 2017

IL-KORP EWROPEW TA’ SOLIDARJETÀ: REĠISTRAZZJONIJIET SKONT IN-NAZZJONALITÀ

REĠISTRAZZJONIJIET SKONT IS-SESS

Femminili Maskili Oħrajn

REĠISTRAZZJONIJIET SKONT IL-QASAM

F’Settembru 2016, il-President Juncker ħabbar il-Korp Ewropew ta’ Solidarjetà: dan jagħti liż-żgħażagħ esperjenza 
li tista’ tibdlilhom ħajjithom biex jivvolontarjaw, jitħarrġu, jaħdmu jew imexxu l-proġetti ta’ solidarjetà tagħhom stess. 
Inħolqu opportunitajiet ġodda għaż-żgħażagħ ta’ bejn it-18 u t-30 sena biex jappoġġjaw individwi u komunitajiet, filwaqt 
li jiżviluppaw il-ħiliet u jiksbu esperjenzi imprezzabbli.

Minn dak iż-żmien lil hawn, irreġistraw aktar minn 124,000 żagħżugħ u żagħżugħa. Kien hemm aktar minn 14,250 
parteċipant li pparteċipaw fi proġetti madwar l-Ewropa kollha.

Il-Kummissjoni pproponiet baġit ta’ EUR 1.26 biljun biex issaħħaħ u tespandi l-Korp Ewropew ta’ Solidarjetà fil-baġit fit-tul 
li jmiss tal-UE, bil-għan li tipprovdi mill-inqas 350,000 opportunità għaż-żgħażagħ Ewropej bejn l-2021 u l-2027.

F’Ottubru 2018 il-Kummissjoni nediet għodda ġdida biex tappoġġja t-tagħlim diġitali fl-iskejjel: SELFIE(Awtoriflessjoni 
dwar it-tagħlim effettiv bl-użu ta’ teknoloġiji edukattivi innovattivi) se tiġi offruta lil 76.7 miljun student u għalliema 
f’250,000 skola fuq bażi volontarja.

Kull sena, il-Kummissjoni tippubblika l-Monitor dwar l-Edukazzjoni u t-Taħriġ, il-pubblikazzjoni annwali ewlenija tagħha 
dwar l-edukazzjoni u t-taħriġ fl-UE. Bil-paragun internazzjonali u l-analiżi pajjiż pajjiż tiegħu, il-Monitor iħeġġeġ dibattitu 
dwar temi ta’ prijorità għall-edukazzjoni u jinforma d-dibattiti dwar ir-riforma tal-edukazzjoni nazzjonali.

LEJN ŻONA EWROPEA TAL-EDUKAZZJONI SAL-2025

F’Novembru 2017, għall-ewwel darba fl-istorja tal-UE, it-28 mexxej tal-UE iddibattu l-futur tal-edukazzjoni u l-kultura 
fis-Summit Soċjali ta’ Gothenburg.

Dan wassal biex il-Kunsill Ewropew ta’ Diċembru 2017 appella lill-Istati Membri, lill-Kunsill u lill-Kummissjoni biex imexxu 
’il quddiem l-aġenda diskussa f’Gothenburg.

Bħala punt tat-tluq f’Novembru 2017, il-Kummissjoni stabbiliet viżjoni għal Żona Ewropea tal-Edukazzjoni sal-2025 
fil-kontribut tagħha għal-laqgħa tal-Mexxejja f’Gothenburg: ‘Ewropa fejn it-tagħlim, l-istudju u r-riċerka ma jiġux imfixkla 
mill-fruntieri. Kontinent, fejn li wieħed jgħaddi żmien fi Stat Membru ieħor — biex jistudja, jitgħallem, jew biex jaħdem 
— isir l-istandard u fejn, minbarra l-lingwa materna tiegħu, isir normali li xi ħadd jitkellem żewġ lingwi oħra. Kontinent li 
fih in-nies ikollhom sens qawwi tal-identità tagħhom bħala Ewropej, tal-wirt kulturali tal-Ewropa u tad-diversità tagħha.

Iż-Żona Ewropea tal-Edukazzjoni hija mfassla biex jinkisbu tliet objettivi. Sa mis-Samit ta’ Gothenburg, il-Kummissjoni 
u l-Istati Membri għamlu progress konkret f’kull wieħed minnhom:

1. Il-promozzjoni ta’ mobbiltà u kooperazzjoni transfruntiera fl-edukazzjoni u fit-taħriġ;
• Il-proposti tal-Kummissjoni għal programm Erasmus sostanzjalment estiż u inklużiv fil-futur u l-Korp Ewropew 

ta’ Solidarjetà (2021–2027) qegħdin jiġu diskussi fil-Parlament Ewropew u fil-Kunsill. L-Erasmus fil-futur se jappoġġa 
aktar minn 12-il miljun parteċipant u l-Korp Ewropew ta’ Solidarjetà fil-futur 350,000 żagħżugħ.

• L-inizjattiva tal-Universitajiet Ewropej se tiġbor flimkien ġenerazzjoni ġdida ta’ Ewropej kreattivi, li jkunu kapaċi 
jikkooperaw lil hinn mil-lingwi, il-fruntieri u d-dixxiplini.

• L-ewwel sejħa pilota taħt l-inizjattiva wasslet għal applikazzjonijiet minn 54 alleanza, bl-involviment ta’ aktar minn 
300 istituzzjoni ta’ edukazzjoni għolja, f’31 pajjiż Ewropew inklużi fl-Istati Membri kollha tal-UE. L-ewwel 12-il 
università Ewropea għandhom jintgħażlu sas-sajf tal-2019. Aktar tard din is-sena mistennija li ssir it-tieni sejħa pilota, 
b’introduzzjoni sħiħa tal-inizjattiva prevista taħt il-programm Erasmus tal futur mill-2021 ’il quddiem.

• Il-Karta Ewropea tal-Istudenti, li tissimplifika l-mobilità tat-tagħlim barra mill-pajjiż u tistabbilixxi identità ċara 
Ewropea għall-istudenti qiegħda tiġi ttestjata fuq il-bażi ta’ proġetti ffinanzjati mill-UE. Dan jinkludi n-Netwerk Erasmus 
mingħajr karti (li issa jinvolvi 800 università) u l-App ta’ Erasmus+ fuq il-mobajl (li sa issa tniżżlet minn 60.000 
student). L-implimentazzjoni sħiħa hija prevista sal-2021

L-eTwinning huwa l-akbar netwerk għall-għalliema fid-dinja, mill-preprimarja sal-iskejjel sekondarji għola. Dan il-
programm jippermetti lill-għalliema li joħolqu proġetti konġunti. eTwinning itejjeb il-kompetenzi tal-għalliema u tal-
istudenti u hija kruċjali għall-kostruzzjoni ta’ sens Ewropew ta’ appartenenza.

eTwinning - in-numri

Aktar minn 680,000 għalliem irreġistraw man-netwerk tal-eTwinning.

Aktar minn 205,000 skola ħadu sehem permezz tal-pjattaforma tal-eTwinning.

Saru kważi 90,000 proġett fin-netwerk tal-għalliema eTwinning sa minn mindu 
tnieda fl-2005, madwar l-Istati Membri kollha.

6 miljun 
għalliem fl-Ewropa

2. L-eliminazzjoni ta’ ostakli li jxekklu t-tagħlim f’pajjiż ieħor, il-moviment liberu ta’ dawk li qegħdin 
jitgħallmu u l-ħolqien ta’ spazju ta’ tagħlim Ewropew ġenwin
• Biex jitrawwem ir-rikonoxximent reċiproku awtomatiku ta’ diplomi ta’ edukazzjoni għolja u ta’ edukazzjoni sekondarja 

għolja u perjodi ta’ tagħlim barra mill-pajjiż sal-2025, il-Kummissjoni pproponiet Rakkomandazzjoni tal-Kunsill li l-Kunsill 
adotta f’Novembru 2018.

• It-tisħiħ tat-tagħlim tal-lingwi huwa s-suġġett ta’ proposta tal-Kummissjoni għal Rakkomandazzjoni tal-Kunsill skedata 
għall-approvazzjoni f’Mejju 2019. Fi tmiem l-iskola sekondarja superjuri, iż-żgħażagħ għandhom ikunu jistgħu jużaw 
b’mod sħiħ il-lingwa tal-iskola, jużaw b’mod komplut xi lingwa oħra Ewropea, u jużaw b’mod kunfidenti t-tielet lingwa.

3. L-għoti ta’ appoġġ lill-Istati Membri fit-titjib tan-natura inklużiva, ibbażata fuq l-apprendiment tul il-
ħajja u mmexxija mill-innovazzjoni tas-sistemi edukattivi u ta’ taħriġ tagħhom.
• Ir-Rakkomandazzjoni tal-Kunsill ta’ Mejju 2018 dwar il-kompetenzi ewlenin għat-tagħlim tul il-ħajja ġiet proposta 

mill-Kummissjoni biex trawwem l-iżvilupp ta’ ħiliet bażiċi bħall-qari u l-matematika kif ukoll il-kompetenzi trasversali 
bħat-tagħlim dwar kif titgħallem, iċ-ċittadinanza u l-ħiliet intraprenditorjali.

• F’Mejju 2018, il-Kunsill adotta t-tieni Rakkomandazzjoni dwar il-promozzjoni tal-valuri komuni, l-edukazzjoni 
inklużiva u d-dimensjoni Ewropea tat-tagħlim . Abbażi ta’ proposta tal-Kummissjoni, għandha l-għan li ssaħħaħ 
it-tagħlim inklussiv u l-esperjenza taż-żgħażagħ tal-identità Ewropea, il-valuri kondiviżi, il-wirt komuni u d-diversità 
u l-mod kif taħdem l-UE.

• Il-pjan ta’ Azzjoni għall-Edukazzjoni Diġitali tal-Kummissjoni ta’ Jannar 2018 għandu l-għan li jilħaq 1 miljun 
għalliem, ħarrieġ u student sal-aħħar tal-2019 fl-Istati Membri kollha tal-UE u fil-Balkani tal-Punent biex jiżgura li 
ż-żgħażagħ ma jkunux biss kunfidenti fejn tidħol id-dinja diġitali iżda wkoll kompetenti fiha.

• Sabiex jiġu żgurati sisien sodi u inklużivi għat-tagħlim tul il-ħajja, il-proposta tal-Kummissjoni għal Rakkomandazzjoni 
tal-Kunsill dwar l-edukazzjoni u l-kura bikrija tat-tfal ta’ kwalità għolja għandha tiġi adottata f’Mejju 2019.

It-trasformazzjoni taż-Żona Ewropea tal-Edukazzjoni f’realtà sal-2025 hija pass deċiżiv lejn l-iżgurar ta’ “Unjoni fejn iż-
żgħażagħ jirċievu l-aħjar edukazzjoni u taħriġ u jistgħu jistudjaw u jsibu impjiegi mal-kontinent kollu” kif enfasizzat mill-
Mexxejja tal-UE fid-Dikjarazzjoni ta’ Ruma ta’ Marzu 2017.

Il-Garanzija għaż-Żgħażagħ hija impenn mill-Istati Membri kollha biex jiġi żgurat li ż-żgħażagħ kollha taħt l-età ta’ 25 
sena jirċievu offerta ta’ impjieg ta’ kwalità tajba, tkomplija ta’ edukazzjoni, apprendistat jew taħriġ fi żmien erba’ xhur minn 
meta jsiru qiegħda jew minn meta jħallu l-edukazzjoni formali.

Kull sena, aktar minn 3.5 miljun żagħżugħ u żagħżugħa rreġistrati fil-Garanzija għaż-Żgħażagħ qegħdin jaħdmu jew 
reġgħu jinsabu f’taħriġ.

Il-baġit totali tal-Inizjattiva favur l-Impjieg taż-Żgħażagħ issa huwa ta’ EUR 8.8 biljun. Din se tkompli ssostni lil aktar 
żgħażagħ fil-bżonn madwar l-UE.

